
Terjemahan akhbar berbahasa Cina

Mahmood Adam : Lebih 30 Ribu Kaum Cina Memohon Menjadi Penjawat Awam
- Bilangan Berganda

Pengerusi Suruhanjaya Perkhidmatan Awam, YBhg. Tan Sri Mahmood bin
Adam mengatakan bahawa bilangan pemohon kaum Cina untuk menjadi penjawat
awam pada tahun ini mencapai 38,827 orang, iaitu merupakan dua kali ganda

bilangan pemohon pada tahun lepas yang hanya mencatat 20 ribu orang sahaja.

“Walaupun kadar peningkatan adalah tidak sebaik yang dijangkakan, namun

lebih baik daripada tiada sebarang penambahbaikan.”

Beliau mengatakan bahawa sekarang terdapat 200,000 orang pemohon,
namun kekosongan penjawat awam yang terdapat di Malaysia hanya terdapat

80,400 sahaja maka persaingan adalah sangat sengit.

“Kekosongan tersebut tidak termasuk perkhidmatan awam negeri, pasukan
beruniform dan perguruan. S.P.A. juga memerlukan 60 ribu orang penjawat awam

pada tahun ini.

Boleh Membuat Aduan Dengan Saluran Yang Betul

Selepas majlis penyerahkan surat pelantikan kepada 258 orang penjawat
awam yang baru dilantik, YBhg. Tan Sri Mahmood bin Adam menerangkan bahawa
aduan harus dilakukan melalui saluran yang betul. Turut menghadiri majlis tersebut
termasuklah Timbalan Pengerusi Suruhanjaya Perkhidmatan Awam, YBhg. Dato’

Segarajah Ratnalingam.

Beliau mengatakan bahawa, anak kepada bekas pemain badminton Negara
Mohamad Razif Sidek, Muhammad Fazril bin Mohamad Razif yang berumur 26

tahun, turut menerima lantikan jawatan sebagai Pegawai Penyelidik Gred Q41.

Semasa ditanya mengenai isu berkaitan penjawat awam menggunakan
media untuk melakukan kritikan terhadap kerajaan, beliau menjawab bahawa setiap
bahagian mempunyai kaedah penyelesaian yang berlainan untuk menangani isu-isu
sebegini. Namun, penjawat awam harus membuat aduan melalui saluran yang betul
dan yang disediakan. “Mengkritik melalui media adalah tidak membantu dalam

menyelesaikan masalah.”

